
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
দারােগার দপ্তর, ১৬৩ সংখ্যা।





চড়িয়া বেড়াইতেন। তাহাকে দুই একবার আমি জিজ্ঞাসা করিয়াছি যে, তিনি কি কার্য্য করিয়া থাকেন। তাঁহার কথার উত্তরে এই মাত্র বুঝিয়াছিলাম যে, তাঁহার স্থাবর বিষয় হইতে যে আয় হইয়া থাকে, তাহাই তাঁহার পক্ষে যথেষ্ট,অপর কোন কার্য্য করিবার প্রয়োজন হয় না। আমি আরও জানিতাম যে, তাহার জন্মভূমি বাখরগঞ্জ জেলার অন্তর্গত কোন একটা পল্লিতে। গ্রামটীর নামও আমি তাহার নিকট শুনিয়াছিলাম, কিন্তু এখন আমার সে নাম মনে হয় না। আমি তাহার জন্মভূমিতে কখনও যাই নাই, তিনিও তাহার দেশে খুব কমই যাইতেন। তাঁহার থাকিবার প্রধান স্থান—এই কলিকাতা সহরই ছিল। সময় সময় স্থানে স্থানে বাড়ী ভাড়াও করিয়া তিনি বাস করিতেন। আমি কিন্তু তাহার বাসাবাড়ীতে ইতিপূর্বে কখনও যাই নাই। যে সময় তিনি তাহার জীবন বীমা আমার নিকট বিক্রয় করেন, সেই সময় তিনি জানবাজারের একটা বাড়ীতে বাস করিতেন। ঐ বাড়ীতে আমি গিয়াছিলাম ও আপনি ইচ্ছা করেন তো আপনাকে সেই বাড়ী দেখাইয়া দিতে পারি।

 আমি। আপনি যাহাকে উত্তমরূপে চিনেন না, তাহার জীবন বীমা আপনি খরিদ করিলেন কেন?

 ব্রজ। আপনি বোধ হয় অবগত আছেন যে, ব্যবসা কার্যে আমি বিশেষরূপে নিযুক্ত। যাহা কিছু আমি বিষয় সম্পত্তি করিয়াছি, তাহার সমস্তই আমার ব্যবসা হইতে; সুতরাং ব্যবসার খাতিরে আমি হরেকৃষ্ণের জীবন বীমা খরিদ করিয়াছিলাম।

 আমি। হরেকৃষ্ণ যে সময় তার জীবন বীমা করিয়াছিল, সেই সময় সে কোথায় খাকিত?

		 এই পাতা শেষ সম্পাদিত হয়েছে ০৫:৩৩টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

